
Las as ignaturas y temas re lacionados con la lingüística han sido s iempre m u y concurr idas en la Uni -
vers idad Vasca de Verano . Lo h a n s ido en t re otros motivos porque , en pr imer lugar, el euskara es preci-
samen te lo q u e dist ingue a esta univers idad de la ot ra o de las otras. Desde s iempre , h a sido esta una 
reivindicación p e r m a n e n t e y esencial en la U E U . Y este u n o de los objetivos pr imord ia les de la misma: 
conseguir q u e todas las disciplinas universi tarias, las clásicas y las recurables, sean impar t idas en eus-
ka ra . Pa ra ello, la publ icación de libros básicos y de investigación, son una apor tac ión inest imable . 

La cuest ión de la lengua está pues, en la base de la filosofía y la práctica de la Univers idad Vasca de 
V e r a n o . El hecho d e q u e , a d e m á s , c o m o proyecto d e Univers idad Nac iona l , l lega y a y p r e t ende q u e así 
sea s iempre , a todos los terri torios de Euskal Herr ia , Nor te y Sur, a a m b o s lados del Bidasoa, los estu-
dios de dialectología h a n ten ido también s iempre un eco favorable en el a l u m n a d o . J u n t o con el es tudio 
y análisis de los dialectos, que , constituye este año , por ejemplo una de las apor tac iones más serias a 
este nivel, dir igidos p o r el linguista y escritor, Jose Luis Alvarez E n p a r a n z a "Txi l lardegi" , qu ien pre-
senta as imismo una tesis doctoral sobre "el acento vasco", están los estudios teórico prácticos d e gloto-
d idác t ida a cargo de Alan King, el análisis valorat ivo de los mé todos de enseñanza del euskara y los 
p rob lemas der ivados del estudio de la segunda lengua , y ya en el te r reno p u r a m e n t e literario, el análisis 
de narraciones o cuentos breves, cuyo a u m e n t o de producción p u e d e significar un notable enriqueci-
miento de este géne ro en la actual idad. D e todo esto hab lan hoy "Txi l lardegi" y Kar los Otegi. 

Azkueren zazpi euskalkiei buruzko 
azterketa zuzendu eta euskal azentuari 

buruzko tesi mardula burutu du 

IRUÑEA ( E G I N ) . - (ETXEPA-
REK zuzenean jasoa) . Aurten, 
ikasturtean zehar. UEU ez baita 
udan sortu eta ximeltzen den lorea 
baizik eta urte osoan ereiten den 
haziak ematen duen uzta, Azkue-
ren zazpi euskalkiak aztertzeari 
ekin diote, Txillardegiren zuzenda-
ritzapean, han hemenka barreiatu-
riko talde batzuek. Zazpi talde osa-
turik. Zuberera eta Hego Nafarrera 
aztertu dute EUTGkoek; Joseba 
Gabi londok erronkariera; Gas-
teizko taldeak, Amaia Otxoa eta 
besteek, lapurtera; Gotzon Aurre-
koetxea eta beste zenbaitek biz-
kaierari heldu diote, eta Donos-
tiako beste talde batek oraindik, 
Baxenafarrera. Lan hori burutu. 
orekatu eta osatu ondoren, liburu 
bat aurkeztea izango da urrengo 
pausoa. Durangoko Azokan azal-
duko da seguraski liburua. UEUn, 
aldiz, egunotan, azterketa horien 
berri ematen da, luzeago ala labu-
rrago. Ulzama eta inguruko herriak 
bisitatuz, esperientzia zabalduko 
delarik. 

Bestalde, aurten, Txillardegik, 

Txillardegik 
tesia presentatu du Bartzelonan. 
Euskal azentuari buruzko tesia. 594 
folio bete ditu. Bi ale mardul ho-
riek galtzarbean dituela ikusten da 
goizoro Txillardegi, klaserako bi-
dean. "Nik bi joera nagusi ikusten 
ditut Euskal Herrian azentuari 
buruz: bata, Ultzamatik haruntz 
doana, hau da, Ultzama, Zuberoa, 
Zaraitzu, Erronkari, Hego Nafa-
r roa eta Baz tana ldea har tzen 
duena, eta beste guztia. Joera ho-
rrek bi erreferentzia-polo ditu, Biz-
kaia eta Nafarroa. Hau da, azen-
tuari begira, bi eskualde baino ez 
daude Euskal Herrian. Hor pro-
blema politiko eta bistoriko asko 
aipa daitezke baina utz ditzagun 
oraingoan". 

Bi eskualdeok kontutan harturik, 
jarraitzen du Txillardegik, "ezke-
rreko eskualdean, hots, mendebal-
dekoan, azentu nagusia, ezkerretik 
hasi eta bigarren silaban dago; 
ekialdekoan, aldiz, bigarrenean, bai 
baina atzetik hasita. Beraz, azen-
tuaz ere batasuna lortu nahi bada, 
mendebaldekoa da egokiena, zaha-

rrena eta zabalduena baita". Txi-
llardegiren ustetan, azentuaz zerbait 
tajuzko egiteko, lan monografikoak 
egin behar dira. Horietatik Biz-
kaian badirelarik — Bazterretxea, 
Altube e t a b - , Gipuzkoan adibidez 
guztiz falta dira. 

Azentuari buruzko 
proposamenak FLVen 

Ortografiaz, Iparraldeko joerak 
gorde badira, "horko altxor litera-
rioa kontsideratuz", morfologiaz gi-
puzke ra - l apu r t e r a r en e reduak 
hartu dira. Bizkaeraren kalterako, 
agian, edo behintzat "bizkaiera 
baztertuz". Txillardegik, "Fontes 
Linguae Vasconun-FLV.en, propo-
samen batzu emango ditu. "Lehe-
nik eta behin ekialdeko joera ezin 
daitekeela oinarritzat hartu, baizik 
eta mendebaldekoa aukeratu behar 
dela. Adibidez, Bizkaian alde hau 
askoz ere markatu eta definituagoa 
da". Tonu diferentziak askoz ere 
txikiagoak omen dira espainolare-
kin konparatuz, "halere diagrama 
erregularra —tak. tak-plató— ez da 
betetzen". 

Honek esan nahi du arau batzu 
eman behar direla, eta maila hone-
tan azentuazioa ere behar bezala 
transmititzeko, "azentua idaztearen 
aldekoa" da Txillardegi. 

Arauetara gagozkiolarik "hitz 
markatuak, hots, posizio berdinean 
beti azentua dutenak, eta normalak 
bereiztu behar dira; zenbait tokitan 
bizirik dagoen balio bereizlea kon-
tutan hartu —mándoa eta mandóa, 
ez da berdina— etab. Argi jakin 
behar da, oso zehazki eta berehala, 
hitz markatuak zeintzu diren, hau 
da azentua, beti posizio berdinean 
daramatenak, bai sustantibo, adje-
tibo edota aditzetan ere". Horiek 
dira, Txillardegik ortografian pro-
posatzen dituen zenbait puntu. 

udako 
euskal 
unibertsitatea 

Txillardegik bi lan berri aurkeztu ditu UEUn. 

Euskal dialektologian 
barrena 

Euskalkietan barrena ari gara 
"Larraona"n egun hauetan: biz-
kaiera, gipuzkera, lapurtera, zube-
rera... Oso polita da, oso interesga-
rria da, eta ikasle pila bat etortzen 
da egunero: gainezka egoten da 
ikasgela. Euskaltzaleok oso maite 
ditugu euskalkiak, eta mendeetan 
barrena euskaldunek mamitu di-
tuzten hizkera-nabardurak eta bi-
txikeriak. 

Gero eta gehiago, ordea, euskal-
kien ikerketa, hildako hizkeren 
ikerketa da. Erronkariera, jakina 
denez, itzaldu egin da, eta Erron-
kariko ibar ederrean erdara baizik 
ez da entzuten. Zaraitzun euskara 
suntsitua da; nahiz Espartzan eta 
Eaurtan zahar batzuk euskaraz zer-
bait esan ahal izan. Gauza bera 
Aezkoan, pertsona zahar batzu 
salbu. Hego-Nafarrera osoa, joan 
den mendean Gares eta Goñi-tik 
Irunberri eta Nabazkotzeraino 
mintzatua, suntsitu egin da, eta 
Mezkiritzen edo Iragin aurki dai-
tezkeen euskaldun banakek, ez 
dute egia aldatzen. Ultzaman ber-
tan, bi mila biztanle, ostiralean bi-
sitatzekoa, erdaldunak dira erabat 
nagusi, eta euskara ez da erabil-
tzen. 

Eta Baztanen eta Basaburuan 
bertan, zer? Eskualde osoak gaidu 
ditu gure nazio-hizkuntzak; Nafa-
rroan batez ere. Eta horretan dago, 
mintza gaitezen argi-eta-garbi, Na-
farroan dagoen arazo politikoaren 
kakoa; Nafarroak ez daki zer den. 
Hobeki esan: Aragoi-ren bidea zer-
gatik ez duen onartu behar ez du 
ikusten. Eta euskara galdu duelako 
dago identitate-zalantza larri horre-
tan. 

Baina, begira dezagun aurrerago. 
Bizkaia euskalduna bada, zenbat 
erabiltzen da euskara? % 15 edo 16-
ek baldin badakite (?) euskaraz, 
zenbat erabil daiteke? Belarriak za-
baltzea aski da: oso oso gutxi. He-
mentxe dagoen batek atzo esaten 
zidanez, etsipenean, arratsalde osoa 
Gernikan pasa, eta elkarrizketa 
bakar bat ez omen zuen euskaraz 
entzun. Gauza bera esan dezaket 
nik Durango-ri buruz (hain zuzen 
ere, hantxe bildu baikinen Dialek-
tologia-Sailekook joan den astean): 

ez nuela, kalea, elkarrizketa bakar 
bat euskaraz entzun arratsalde 
osoan barrena. Egia tristea, egia 
hutsa. Eta gauza antzekoak gerta-
tzen dira herri askotan. Euskaldu-
nak (teoriazko euskaldunak, jakina) 
minorian d a u d e euska lduntza t 
dauzkagun eskualdeetan: Urnietan, 
Arrigorriagan, Basaurin, Arrasaten, 
Aretxabaletan, Errenderian, Pa-
saian, Irunen, Zumarragan, Er-
muan, Donibane-Lohitzunen, Hen-
daian. Getharian... Erdaldunak dira 

nagusi. 

Hori bakarrik ez. Kanpotarrik 
gehienek, azkeneko hauteskundee-
tan garbi ikusi denez, integratzeko 
asmorik ere ez dute. Lehendabizi 
egia ikusi behar da; eta gero etor 
daitezke soluzioak. Eta, horrez 
gain, euskaldunak berak, askotan, 
gehiegitan, beharrik bat ere gabe, 
erdaraz mintzo dira; erdaraz, bai, 
egun osoan, euskara erabat zapuz-
tuz eta zokoratuz. Baita "abertzale" 
omen direnean ere. 

Euskararen erabilpenak, beraz, 
Ruiz Olabuenagak Iruñean, "La-
r raona" honetantxe orain dela 
egun batzuk esan zuen bezalaxe. 
"pun to de no-re torno" iristeko 
zori-zorian dago. Eta esaten dudan 
hau guztia ez da alarmismoa edo 
pesimismoa, egia latza baizik. 

Eta hau izkutatu oahi dutenak, 
edo oraindik ikusi ez dutenak, eus-
kararen eta Euskal Herriaren etsai-
rik handienak dira. Gure herriaren 
opio bihurtu baitira. 

Erabilpena da kontua. Euskaraz 
mintzo ez den pertsonak, zernahi 
esanagatik ere, gure hizkuntza hil 
du: eta bere inguruan erdaraz min-
tzatzera bortxatzen duen heinean, 
etnozidioaren kolaboratzailea da. 
Gauza garratz hauek esateko unea 
etorri da. 

Eta jokatzeko mementua ere bai. 
Horretara bilduko gara berriro ere 
"Euskal Herrian Euskaraz" mogi-
mendukook, "Larraona" honetan-
txe, datorren larunbat honetan 
(VIII-23-an) erabilpen hori susta-
tzen laguntzeko. Euskaltzale guz-
tiok zaudete bertara deituak. La-
runbatera arte, beraz. 

